
O PP de Ames agradece á Xunta a resposta ás demandas sobre 
a climatización do Centro de Saúde do Milladoiro

Ames, 8 de outubro de 2026. O Partido Popular de Ames quere agradecer á Xunta de Galicia a 
licitación das obras de mellora da climatización do Centro de Saúde do Milladoiro, unha actuación 
que responde a unha preocupación que o PP de Ames vén trasladando desde hai tempo.

A situación do centro,  especialmente durante os episodios de altas temperaturas,  foi  motivo de 
preocupación  tanto  para  os  usuarios  como  para  o  Partido  Popular  de  Ames,  que  recibimos  e 
trasladamos as súas queixas á Xunta.

De feito, o pasado mes de setembro volvemos trasladar as queixas recibidas polo calor no interior  
do centro, insistindo na necesidade de buscar unha solución.

A portavoz do PP de Ames, Oliva Agra, destaca que “Levamos tempo preocupándonos por esta  
situación  e  trasladando  á  Xunta  as  queixas  que  nos  facían  chegar  os  veciños.  En  setembro  
volvemos insistir pola situación de calor que estaban a soportar os usuarios. Por iso queremos  
agradecer á Xunta que escoitase as nosas peticións e dea agora unha resposta concreta.”

A Xunta sacou a licitación as obras por un importe de 411.400 euros, unha actuación que permitirá 
mellorar  a  climatización  do  centro  e  as  condicións  tanto  para  os  pacientes  como  para  os 
profesionais.

“A nós gústanos falar de cousas feitas, de solucións e de investimentos que chegan aos veciños, non  
só de proxectos ou anuncios. Os veciños trasladáronnos unha preocupación, nós fixémola chegar e  
hoxe podemos falar dunha actuación que xa está licitada e que conta cun investimento concreto”, 
conclúe Agra.


